Чеховлэн дырыз

Любовь Тихонова

Та арня вискын Национальной библиотекаын усьтӥськиз «Чеховлэн интыез но дырыз» нимо выставка. Со сӥземын ӟуч писательлэн но драматурглэн вордскемез дырысен 150 ар тырмонлы.

Адӟытонэ люкамын писательлэн ужъёсыз но со сярысь гожъямъёс, тодэ ваёнъёс. Со куинь люкетлы люкемын. Нырысетӥяз вераськон мынэ писательлэн 19-тӥ даурлэн 80-90-тӥ аръёсаз гожъямъёсыз сярысь. Кыкетӥяз люкамын вакчиесь веросъёс но фельетонъёс. Отын писатель возьматыны быгатэ «адӟиськисьтэм» адямиосты но «чыры-пыры» учыръёсты. Берпуметӥез люкет сӥземын Москваысь А. Чехов нимо художественной театрлы.

Люкаськем калыкез Чеховлэн улэм-вылэменыз но творчествоеныз рос-прос тодматӥзы библиотекаын ужасьёс Ирина Курс но Марина Рябушенко.

Удмурт шаерын арлы быдэ ортчылэ «Театр тулью» фестиваль, туэ со кутскоз 12-тӥ мартэ. Та пумысен вераськиз «Молодой человек» муниципал театрлэн валтӥсь режиссёрез Евгений Столов. Театр кема аръёс ӵоже ини учкисьёссэ шумпоттэ Чеховлэн пьесаосыныз.

Кинлэн мылкыдыз вань ӟуч классикен ӟечгес тодматскыны, дыртэ – адӟытон кыстӥськоз 12-тӥ мартозь.

